
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ԵՎ ՖՐԱՆՍԻԱՅԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻՋԵՎ «ՀԱՅԱՍՏԱՆՈՒՄ ԶԱՐԳԱՑՄԱՆ ՖՐԱՆՍԻԱԿԱՆ ԳՈՐԾԱԿԱԼՈՒԹՅԱՆ (ԶՖԳ) ԵՎ ՏՆՏԵՍԱԿԱՆ ՀԱՄԱԳՈՐԾԱԿՑՈՒԹՅԱՆ ԽԹԱՆՄԱՆ ԵՎ ՄԱՍՆԱԿՑՈՒԹՅԱՆ ԸՆԿԵՐՈՒԹՅԱՆ (ՊՐՈՊԱՐԿՈ) ՀԻՄՆԱԴՐՄԱՆ ԵՎ ԳՈՐԾՈՒՆԵՈՒԹՅԱՆ ՄԱՍԻՆ» ՀԱՄԱՁԱՅՆԱԳՐՈՒՄ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ԱՐՁԱՆԱԳՐՈՒԹՅԱՆ ՍՏՈՐԱԳՐՄԱՆ ՎԵՐԱԲԵՐՅԱԼ ՇԱՀԱԳՐԳԻՌ ՄԱՐՄԻՆՆԵՐԻ  ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	1. ՀՀ ֆինանսների նախարարություն
	20.11.2024թ․

	
	N 04/5-2/24734-2024

	[bookmark: _Hlk183767389]Նախագծի 3-րդ հոդվածում «Էքսպերտիզ Ֆրանս»-ի վարձած՝ ՀՀ քաղաքացի հանդիսացող գործուղված մասնագետների համար բացառություն կատարել աղբյուրի մոտ գանձվող հարկերի մասով Համաձայնագրով սահմանված արտոնություն կիրառելու դրույթից և հիշյալ հոդվածի վերջում «համար» բառից հետո լրացնել «բացառությամբ ՀՀ քաղաքացի հանդիսացող էքսպատների ստացած եկամուտները հարկերից ազատելու արտոնությունների» բառերը։
	Ընդունվել է, Նախագծում կատարվել են համապատասխան փոփոխությունները։

	Հաշվի առնելով այն, որ Համաձայնագրի 6-րդ հոդվածով հարկային և մաքսային արտոնությունները տրամադրված են ԶՖԳ-ին և ՊՐՈՊԱՐԿՈ-ին, և Համաձայնագրի դրույթները «Էքսպերտիզ Ֆրանս»-ի և նրա կողմից վարձված գործուղված մասնագետների նկատմամբ տարածելու դեպքում ընդլայնվում է Համաձայնագրով տրամադրված արտոնությունների շրջանակը՝ գտնում ենք, որ Նախագծի ընդունումը ՀՀ պետական բյուջեի եկամուտների վրա կունենա բացասական ազդեցություն։
	Ընդունվել է

	2.  ՀՀ արդարադատության նախարարություն
	15.11.2024թ․

	
	N //45793-2024

	Նախագիծը թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն պարունակում է օրենքին հակասող դրույթներ։
Մասնավորապես, Համաձայնագրի 2-րդ հոդվածի 1-ին մասի համաձայն «Էքսպերտիզ Ֆրանս»-ին տրվում է իրավաբանական անձի կարգավիճակ: Սույն դրույթը հակասում է Քաղաքացիական օրենսգրքի 56-րդ հոդվածի 1-ին մասին, որի համաձայն իրավաբանական անձը, օրենքով սահմանված կարգով, ենթակա է պետական գրանցման:
	Ընդունվել է

	  Համաձայնագրի 2-րդ հոդվածի 2-րդ մասի «f» կետի համաձայն «Էքսպերտիզ Ֆրանս»-ին իրավունք է ընձեռնվում հանդես գալ դատարաններում:
Վարչական դատավարության օրենսգրքի 4-րդ հոդվածի 3-րդ մասի և Քաղաքացիական դատավարության օրենսգրքի 2-րդ հոդվածի 5-րդ մասի համաձայն դատավարական գործունակությունը իրավաբանական անձանց համար ծագում է պետական գրանցման, իսկ հիմնարկների համար` ստեղծման պահից։
	Ընդունվել է

	Համաձայնագրի 2-րդ հոդվածի 2-րդ մասի «b» կետում կիրառվող «անշարժ գույք» տերմինը չի կարող մեկնաբանվել որպես ընդերքի նկատմամբ իրավունքների ընձեռում, քանի որ ՀՀ Սահմանադրության 10-րդ հոդվածի 2-րդ մասի համաձայն ընդերքը և ջրային ռեսուրսները պետության բացառիկ սեփականությունն են:
	

	Հաշվի առնելով այն հանգամանքը, որ «Էքսպերտիզ Ֆրանս»-ն ազատվում է պետական գրանցման պահանջից և իր իրավաբանական անձի կարգավիճակը ճանաչվում է Նախագծով, վերոնշյալ դրույթը հակասում է ՀՀ օրենսդրությանը:   
	Ընդունվել է

	Համաձայնագրի 6-րդ հոդվածի 1-ին մասով «Էքսպերտիզ Ֆրանս»-ն ազատվում է բոլոր տեսակի հարկերից, տուրքերից կամ վճարումներից: Սույն կարգավորումը հակասում է Հարկային օրենսգրքի 19-րդ հոդվածի 3-րդ մասին, համաձայն որի` hարկային արտոնությունները սահմանվում են բացառապես Հարկային Օրենսգրքով կամ Հայաստանի Հանրապետության օրենքներով, բացառությամբ նույն հոդվածի 3.1 մասով սահմանված դեպքի (անհաղթահարելի ուժ):
	Ընդունվել է

	Համաձայնագրի 7-րդ հոդվածի 7-րդ մասի «b» կետը հակասում է ՀՀ օրենսդրությանը:
	Ընդունվել է

	Համաձայնագրի 8-րդ հոդվածի 4-րդ մասի «f» կետի համաձայն «Էքսպերտիզ Ֆրանս»-ի արտագնա աշխատակիցներին շնորհվում է անձեռնմխելիություն իրավազորությունից և որոշումների հարկադիր կատարումից «...» իրենց պաշտոնական պարտականությունների կատարման առնչությամբ կատարված ցանկացած գործողության համար: 
Սույն դրույթը հակասում է «Վարչական իրավախախտումների վերաբերյալ» ՀՀ օրենսգրքի 16-րդ հոդվածի 1-ին մասին, որի համաձայն Հայաստանի Հանրապետության տերիտորիայում գտնվող օտարերկրյա քաղաքացիները և քաղաքացիություն չունեցող անձինք ենթակա են վարչական պատասխանատվության քաղաքացիների հետ ընդհանուր հիմունքներով:  
	Ընդունվել է

	Նախագիծը ենթակա է վավերացման ՀՀ Սահմանադրության 116-րդ հոդվածի 1-ին մասի 5-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 5-րդ կետերով, իսկ Հայաստանի Հանրապետության համար ֆինանսական կամ գույքային պարտավորություններ նախատեսելու դեպքում Նախագիծը ենթակա կլինի վավերացման նաև ՀՀ Սահմանադրության 116-րդ հոդվածի 1-ին մասի 4-րդ և «Միջազգային պայմանագրերի մասին» օրենքի 10-րդ հոդվածի 2-րդ մասի 4-րդ կետերով:
	Ընդունվել է

	3. ՀՀ արտաքին գործերի նախարարություն
	30.10.2024թ․

	
	N 1111/57669-24

	ՀՀ արտաքին գործերի նախարարությունը նպատակահարմար է գտնում  «Հայաստանի Հանրապետության կառավարության եւ Ֆրանսիայի Հանրապետության կառավարության միջեւ «Հայաստանում Զարգացման ֆրանսիական գործակալության (ԶՖԳ) եւ Տնտեսական համագործակցության խթանման եւ մասնակցության ընկերության (Պրոպարկո) հիմնադրման եւ գործունեության մասին» 2018 թվականի մայիսի 28-ի համաձայնագրում փոփոխություններ եւ լրացումներ կատարելու մասին» արձանագրության ստորագրումը:
	Ընդունվել է

	4․ ՀՀ պետական եկամուտների կոմիտե
	06.11.2024թ․

	
	N 01/5-3/70394-2024

	Հայաստանի Հանրապետության կառավարության և Ֆրանսիայի Հանրապետության կառավարության միջև «Հայաստանում Զարգացման ֆրանսիական գործակալության և Տնտեսական համագործակցության խթանման և մասնակցության ընկերության (Պրոպարկո) հիմնադրման և գործունեության մասին» համաձայնագրում փոփոխություն կատարելու մասին արձանագրության նախագծի առնչությամբ հայտնում եմ, որ Հայաստանի Հանրապետության պետական եկամուտների կոմիտեն իր իրավասությունների շրջանակում առջարկություններ և դիտողություններ չունի։
	Ընդունվել է

	5․ ՀՀ տարածքային կառավարման և ենթակառուցվածքների նախարարություն
	24.10.2024թ․

	
	N ԳՍ//34531-2024

	«Հայաստանի Հանրապետության կառավարության և Ֆրանսիայի Հանրապետության կառավարության միջև «Հայաստանում Զարգացման ֆրանսիական գործակալության (ԶՖԳ) և Տնտեսական համագործակցության խթանման և մասնակցության ընկերության (Պրոպարկո) հիմնադրման և գործունեության մասին» համաձայնագրում փոփոխություն կատարելու մասին» արձանագրության նախագծով «Պետական գույքի կառավարման մասին» օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	Ընդունվել է 

	
	



